
ANNOTATSIYA. Ushbu maqolada O’rta Osiyo xalqlarining Ruslar tomonidan 

bosib olinishi Turkistonda idora usulining joriy etilishi boshqaruv tizimi haqida 

fikrlar boradi, ular haqida ma’lumotlar keltiriladi. 

Kalit so’zlar: Turkiston general -gubernatorlogi,idora usuli, boshqaruv tizimi, 

okrug, harbiy okrug, volost,uyezd, sud tizimi, mamlakat boshqaruvi, erkinliklar, 

majburiyatlar. 

      XIX asr o’rtalarida dunyoni yetakchi kapitalistik davlatlari yangi yerlar, xom-

ashyo bazalari va o’z mollarini sotish uchun bozorlami egalîashga Intilishi 

Rossiya imperiyasi ham yangi bosqinchilik yurishlarga undadi. Rossiya 

imperiyasini bosqinchilik siyosatining asosiy ob’ektlari O’rta Osiyo xonliklari 

bo’ldi. O’sha davrdagi O’rta Osiyo xonliklarini mintaqada yakka hukmronlikka 

intilishi, mavjud siyosiy parokandalikdan foydalanib, Rossiya imperiyasi 

tomonidan xonliklar hududi qisqa muddatda birin-ketinlik bilan bosib olindi. 

Shu bilan birga mustamlakaga aylantirish bilan bir qatorda xalqni ma’naviy 

hayotiga ham jiddiy putur yetkazdi.Rossiya imperiyasining XIX asr oxiri – XX asr 

boshlaridagi O’rta Osiyodagi strategik rejalarini tahiil etish zarur. Bu bosqinga 

XIX asming birinchi yarmidayoq jiddiy kirishildi. Bosib olishga harakat Qo’qon 

Xonligi hududiga vaqti-vaqti bilan bostirib kirish, keng ko’lamda josuslik 

ishlarini olib borish, Sirdaryoni quyi oqimlaridagi Raim (1847), G’arbiy Sibir 

tomondagi Kopal (1847), Oqmachit (1857), Olmaota yaqinidagi Vemiy (1854) 

kabi strategik qulay mudofaa inshootlarinï qurish bilan birga qo’shib olib borildi. 

Bunday mudofaa inshootlari Rossiyani Buxoro amirligi, Xiva va Qo’qon 

xonliklariga yanada chuqurroq kirib borishiga zamin yaratdi. Bosqinchilik 

yurishlarini avj olishi uchun xalqaro omil – Rossiya va Angliya o’rtasidagi keskin 

raqobat ham muhim ahamiyat kasb etdi. Rossiya imperiyasi qo’shinlarini 

bosqinchilik harakatini tayyorgarlik bosqichi O’rta Osiyo xonliklarini iqtisodiy 

ekspluatatsiya qilish bilan qo’shib olib borildi. Bu yangi savdo bozorlari va xom-

ashyo bazasiga ehtiyoj sezayotgan Rossiya savdo sanoat doiralarini hukumat 

siyosatmi qo’îlabquvvatlayotganidan darak beradi.Rossiya hukumati 

Turkistonni boshqarishda bir-biri bilan uzviy bog’liq bo’lgan ikki tamoyilni 

muvofiqlashtirishga majbur bo’ldi 

     Buning birinchisi – mintaqada iloji boricha Rossiya tartiblarini tezroq 

oʻrnatish, ikkinchisi – o’z an’analari va turmush tarzida tub burilish bo’lishini 

xohlamaydigan xalqlar bilan munosabatlarini qanday qilib oʻrnatish edi. 

Tabiiyki, Turkistonni boshqarish va undan siyosiy va iqtisodiy foyda olishning 

birdan bir yo’li, umuman Rossiyaning Tuzilishini yanada aniqrog’i metropoliya 

tomonidan imperiyaning boshqa mustamlakalarida o’z ifodasini topgan 

boshqaruv usuli bo’lib, u Volgabo’yi, Sibir, Qozog’iston, Qrim, Kavkaz va boshqa 

bir qator joylarda Markaz manfaatlarini to’la ta’minlab turardi. Turkistonni 

iqtisodiy jihatdan to’la qaram qilishda bu yerda o’matiladigan boshqaruv usuli 

muhim ahamiyatga ega edi. Shuning uchun ham Rossiya Imperiyasi Turkistonda 

boshqaruvni tashkil qilishga uni bosib olgan davrdan boshlab kirishdi. Shu 

o’rinda Rossiya senatori K.K.Palenning Turkistondagi mustamlakachi 

ma’muriyatining maqsadlarini ifodalovchi quyidagi fikrlarini keltirishimiz 

mumkin: “Rossiyaga qo’shib olingandan keyin o’lkada rus hukumati uchun ikki 

manfaat, birinchidan moliyaviy siyosat nuqtai nazaridan davlat daromadi va 

ichki ishlab chiqarilgan mahsulotlar uchun yangi bozor, ikkinchidan, 

mustamlakachilik nuqtai nazaridan imperiyani markaziy rayonlaridagi zich 

aholini joylashtirish uchun yangi hudud hisoblanadi”. Aslida, Turkiston harbiy 

strategik hudud sifatida Angliyaning Sharqqa tomon yurishiga to’sqinlik qilish 

uchun Rossiyaga yanada ko’proq kerak edi.Turkistonni Rossiya tomonidan zabt 

etilishi – bu amalda ikki sivilizatsiya to’qnashuvi, xususan o’ikaga yaqindan 

tanish bo’lmagan xristian pravoslav oqimini kirib kelishi bilan izohlanadi. 

Turkistonda yerli aholi madaniyatidan yiroq, tili, dini, urf-odati, an’analari bir-

biriga yaqin bo’lmagan bosqinchilar hukmronligi boshlandi.Turkistonni Rossiya 

imperiyasi tomonidan zabt etilishi boshqaruv tizimini ham metropoliya 

manfaatlariga bo’ysundirdi. Yangi boshqaruv asoslari Rossiya manfaatlariga 

moslashtirilib, mintaqada an’anaviy qaror Topgan boshqaruvni, milliy asosdagi 

tizimni qo’porib tashlandi.1865- yil 2- martda Rossiya Senatining Orenburg 

general-gubernatorligi tarkibida Orol dengizining Issiqko’ lgacha bo’lgan O’rta 

Osiyo xonliklari bilan chegaradosh hududlarda Turkiston viloyatini tashkil qilish 

to’g’risidagi farmoni e’lon qilindi. O’sha paytda bu hududda 453 ming kishi 

istiqomat qilar edi. Turkiston viloyati uch bo’limga: o’ng qanot, markaz va chap 

qanotga bo’lingan edi. 

